
	Ստացվել է պաշտոնական էլեկտրոնային փոստի միջոցով

	Քննարկելով «Աղետների ռիսկի կառավարման և բնակչության պաշտպանության մասին» օրենքի նախագիծը (այսուհետ՝ Նախագիծ), ինչպես նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը հայտնում եմ հետևյալը․ 		
1. Նախագծի հավելվածի 2-րդ մասի 5-րդ և 6-րդ կետերը միմյանց կրկնորդում են, այսպես՝ նշված է, որ բնապահպանության և ընդերքի ոլորտում վերահսկողություն իրականացնող տեսչական մարմինը՝ կազմակերպում և իրականացնում է շրջակա միջավայրի վիճակի դիտարկումը, զննումն ու հսկողությունը՝ բացառությամբ ատոմային էներգիայի օգտագործման բնագավառի: Միաժամանակ նշվում է, որ շրջակա միջավայրի պահպանության, մթնոլորտի, ջրերի, հողերի, ընդերքի, կենդանական ու բուսական աշխարհի, բնության հատուկ պահպանվող տարածքների, անտառների վրա վնասակար ներգործությունների կանխարգելման կամ նվազեցման, կլիմայի փոփոխության ոլորտի պետական կառավարման համակարգի լիազոր մարմինը՝ իրականացնում է շրջակա միջավայրի վիճակի դիտարկումն ու զննումը:
Հարկ է նշել, որ տեսչական մարմնի համար նշված «շրջակա միջավայր» հասկացությունն իր մեջ ընդգրկում է լիազոր մարմնի համար սահմանված բնապահպանական թվարկած բոլոր ուղղությունները և ստացվում է, որ միաժամանակ երկու պետական մարմին իրականացնելու է շրջակա միջավայրի վիճակի դիտարկում և զննում: Հետևաբար հստակ չէ, թե ինչպես են վերջիններիս գործառույթները տարանջատվելու և ցանկացած պարագայում քաղաքականություն մշակող լիազոր մարմնին վերահսկողական գործառույթներ նախատեսելը համարում եմ խնդրահարույց։ 
2. Նախագծի 39-րդ հոդվածի 3-րդ մասի համաձայն՝ ԱՌԿ և ԲՊ համակարգի սուբյեկտների պարտավոր են չխոչընդոտել նույն օրենքով սահմանված կարգով լիազոր մարմնի կողմից իրականացվող համալիր գնահատման և ոչ պլանավորված ուսումնասիրության գործընթացին։ Նախ հարկ է նշել, որ հոդվածը վերաբերում է աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջների պահպանման նկատմամբ պետական վերահսկողությանը, հետևաբար լիազոր մարմնի կողմից իրականացվող գործընթացներին խոչընդոտելու արգելքը տվյալ հոդվածում սահմանելը նպատակահարմար չէ: Կամ առնվազն անհրաժեշտ է նշված դրույթը լրացնել նաև տեսչական մարմնի կողմից իրականացվող պետական վերահսկողությանը չխոչընդոտելու պահանջով՝ հաշվի առնելով նաև այն հանգամանքը, որ նշված պահանջի չկատարումը հանգեցնում է Վարչական իրավախախտումների վերաբերյալ ՀՀ օրենսգրքի 182.7 հոդվածով սահմանված պատասխանատվության:
3. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի կապակցությամբ, նշեմ, որ հստակեցման կարիք ունի որպես վարչական պատասխանատվության սուբյեկտ «պատասխանատու անձ»  սահմանումը, հատկապես, երբ այն կիրառվում է միևնույն  հոդվածում ֆիզիկական և իրավաբանական անձանց համար առանձին պատասխանատվություն նախատեսելուն զուգահեռ, այն պարագայում, երբ Նախագծի համատեքստում և՛ ֆիզիկական, և՛ իրավաբանական անձինք, ինչպես նաև պաշտոնատար անձինք, ըստ էության, կարող են հանդիսանալ համապատասխան պահանջների պահպանման համատեքստում  պատասխանատու անձինք:
4. Նշվածից զատ, 28-րդ հոդվածի 1-ին մասի 8-րդ կետով Կազմակերպությունների համար ևս ամրագրվում է շրջակա միջավայրի, խմելու ջրի, սննդամթերքի անվտանգությանը ներկայացվող պահանջների նկատմամբ մշտադիտարկում, զննում ու հսկողություն իրականացնելու լիազորություն, սակայն որևէ կերպ չեն տարանջատվում նրանց և համապատասխան պետական կառավարման համակարգի մարմիների լիազորությունները, որոնց ևս վերապահված են նշված գործառույթները։
5. Միաժամանակ Տեսչական մարմինների աշխատանքների համակարգման գրասենյակը պնդում է իր նախկինում ներկայացրած դիտարկումները, մասնավորապես․ 
1) Նախագծի 39-րդ հոդվածով սահմանվում է, որ աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջների պահպանման նկատմամբ պետական վերահսկողությունն իրականացնում է համապատասխան ոլորտում վերահսկողություն իրականացնող Տեսչական մարմինը, իսկ Լիազոր մարմինը համալիր գնահատման և ոչ պլանավորված ուսումնասիրությունների արդյունքում բացահայտված աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջների խախտման վերաբերյալ տեղեկատվությունը ներկայացնում է համապատասխան տեսչական մարմնին՝ օրենքով սահմանված կարգով ոուսումնասիրությունների ու ստուգումների իրականացման նպատակով։
Միաժամանակ, նախագծերի փաթեթում ներառված՝ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով սահմանվող՝ աղետների ռիսկի կառավարման և բնակչության պաշտպանության մասին օրենսդրության պահանջները խախտելու հետ կապված գործերի քննությունը ամբողջությամբ վերապահվում է Քաղաքաշինության, տեխնիկական և հրդեհային անվտանգության բնագավառում վերահսկողություն իրականացնող տեսչական մարմնին:
Վերոգրյալ իրավակարգավորումները վերանայման կարիք ունեն՝ հաշվի առնելով այն, որ Նախագծերով սահմանվող իրավակարգավորոմների արդյունքում պարզ չէ, թե ինչ գործիքակազմի միջոցով և հաճախականությամբ է Տեսչական մարմինը իրականացնելու վերահսկողություն՝ կատարված իրավախախտումները արձանագրելու և պատասխանատվության միջոցներ կիրառելու նպատակով, քանի որ սահմանվող իրավակարգավորումների արդյունքում փաստացի լիազոր մարմինը իրականացնելու է վերահսկողական գործառույթներ, որոնց արդյունքում արձանագրելու է խախտումներ և դրանց վերաբերյալ տեղեկատվությունը ներկայացնելու է համապատասխան տեսչական մարմնին՝ օրենքով սահմանված կարգով ուսումնասիրությունների ու ստուգումների իրականացման նպատակով։
Վերոգրյալի համատեքստում լրացուցիչ հստակեցման կարիք ունի նաև այն հանգամանքը, թե արդյոք ենթադրվում է, որ միայն տվյալ տեղեկատվության հիման վրա Տեսչական մարմնի կողմից պետք է վերահսկողություն իրականացվի, թե ոչ՝ հաշվի առնելով այն հանգամանքը, որ  ստուգումների և ուսումնասիրությունների կազմակերպման և անցկացման հետ կապված հարաբերությունները, ինչպես նաև դրանց իրականացման միասնական կարգը սահմանված է «Հայաստանի Հանրապետությունում ստուգումների կազմակերպման և անցկացման մասին» օրենքով, որով հստակ սահմանված են ստուգման տեսակները, իրականացման հիմքերը, ընթացակարգը, ժամկետները, հաճախականությունը և այլն: Ընդ որում, հարկ է նշել նաև, որ պետական կառավարման համակարգի մարմինները, գործող իրավակարգավորումների համատեքստում չեն կարող հանդիսանալ ստուգվող օբյեկտներ, այնինչ «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծով Տեսչական մարմնին է վերապահվում տեղական ինքնակառավարման մարմիններից և կազմակերպություններից զատ նաև պետական մարմինների և քաղաքացիների կողմից սահմանվող պահանջների խախտման վերաբերյալ գործերի քննությունը: 
Ըստ այդմ, վերոգրյալ իրավակարգավորումը համարում եմ խնդրահարույց և կարծում եմ, որ այն լրացուցիչ վերանայման կարիք ունի՝ գործող իրավակարգավորումների համատեքստում:
2) Նախագծերի փաթեթով անհրաժեշտ է նաև հստակեցնել և կարգավորել Լիազոր մարմնի կողմից մշտադիտարկումներ և ուսումնասիրություններ իրականացնելու վերաբերյալ կարգավորումները, այդ թվում՝ դրանց իրականացման ընթացակարգը, հաճախականությունը և իրավական հետևանքները, քանի որ չնայած այն հանգամանքին, որ Կառավարությունը լիազորվում է մշակել, օրինակ, պետական մարմինների և տեղական ինքնակառավարման մարմինների, կազմակերպությունների աղետների ռիսկի կառավարման կամ արտակարգ իրավիճակներում գործելու պլանների մշակման, համաձայնեցման, կիրարկման և այդ գործընթացի նկատմամբ մշտադիտարկման կարգը, սակայն, դրա բովանդակությունը և իրավական հետևանքները, կարծում եմ, հստակ պետք է բխեն օրենքից։ Միաժամանակ, հստակեցման կարիք ունի, օրինակ, կառավարության կողմից շրջակա միջավայրի պահպանության ոլորտի պետական կառավարման համակարգի լիազոր մարմնի կողմից մշակված՝ շրջակա միջավայրի վիճակի դիտարկման, զննման և հսկողության և սննդամթերքի անվտանգության ոլորտի պետական կառավարման համակարգի լիազոր մարմնի կողմից մշակված՝ սննդամթերքի անվտանգությանը ներկայացվող պահանջների նկատմամբ մշտադիտարկման, զննման ու հսկողության կարգերը սահմանելու վերաբերյալ կարգավորումները, քանի որ նշված ոլորտներում վերահսկողության իրականացումը արդեն իսկ վերապահված է համապատասխան տեսչական մարմիններին և ՀՀ օրենսդրությամբ արդեն իսկ սահմանված է գործիքակազմ՝ առհասարակ նշված ոլորտներում վերահսկողության իրականացման համար։ Ըստ այդմ, վերոգրայլ իրավակարգավորումների համատեքստում անհասկանալի է, թե արդյոք ինչ նոր ընթացակարգեր են նախատեսվելու արդեն իսկ Տեսչական մարմիններին ՀՀ օրենսդրությամբ վերապահված ոլորտներում և գործիքակազմով վերահսկողության իրականացումից զատ։ 
3) Հստակեցման կարիք ունի նաև Նախագծի 15-րդ հոդվածի 10-րդ մասով սահմանված դրույթն առ այն, որ Լիազոր մարմինը «չպլանավորված ուսումնասիրությունների արդյունքների հիման վրա ներկայացնում է խախտումների վերաբերյալ եզրակացություններ համապատասխան տեսչական մարմիններ՝ հետագա ընթացքն ապահովելու նպատակով․․․․»՝ այն համատեքստում, որ փաթեթին կից ներկայացված ՎԻՎ օրենսգրքի փոփոխություն նախատեսող Նախագծով, այնուամենայնիվ Նախագծից բխող իրավախախտումների հետ կապված գործերի քննությունը վերապահվում է Քաղաքաշինության, տեխնիկական և հրդեհային անվտանգության բնագավառում վերահսկողություն իրականացնող տեսչական մարմնին։ 
4) Վերոգրյալի համատեքստում խնդրահարույց են «Աղետների ռիսկի կառավարման և բնակչության պաշտպանության մասին» օրենքի նախագծի հավելվածով սահմանվող՝ Քաղաքաշինության, տեխնիկական և հրդեհային անվտանգության տեսչական մարմնի կողմից վտանգավոր և բարձր ռիսկայնության օբյեկտների գործունեության անվտանգության ապահովման նկատմամբ վերահսկողություն իրականացնելու վերաբերյալ կարգավորումները՝ այն համատեքստում, որ եթե տվյալ պարագայում նշվում է օրենքի իմաստով աղետների ռիսկի կառավարման և բնակչության պաշտպանության ոլորտում բարձր ռիսկայնության օբյեկտը, ապա օրենքի իմաստով վերջինս շատ լայն է և չի կարող հանդիսանալ միայն ՔՏՀԱՏՄ-ի վերահսկողության օբյեկտ (մարդկային կուտակումներով օբյեկտ, այդ թվում՝ առևտրի կենտրոններ, կինոթատրոններ, առողջապահական և ուսումնական հաստատություններ, ժամանցային վայրեր, ինչպես նաև օբյեկտ, որտեղ պահվում են մշակութային արժեքներ, փաստաթղթեր (ազգային արխիվ, թանգարաններ և գրադարաններ):
Ավելին, ՔՏՀԱՏՄ-ն ցանկացած պարագայում գործող օրենսդրության համատեքստում իրականացնելու է վերահսկողություն՝ վերջինիս վերապահված լիազորությունների շրջանակում, ուստի առհասարակ անհասկանալի է Նախագծի հավելվածով նաև վերջինիս այլ կանոնադրական գործառույթները թվելը։ Նույնը վերաբերում է նաև Բնապահպանության և ընդերքի (շրջակա միջավայրի վիճակի (բացառությամբ՝ ռադիոակտիվ նյութերով աղտոտվածության) դիտարկում, զննում, հսկողություն) և Առողջապահական և աշխատանքի (խմելու ջրի (բացառությամբ՝ շշալցված), դրա որակին ներկայացվող պահանջների, սանիտարահիգիենիկ և հակահամաճարակային միջոցառումների կազմակերպման նկատմամբ վերահսկողություն) տեսչական մարմինների լիազորություններին, որոնք ըստ էության ուղղակիորեն չեն բխում Նախագծով սահմանվող կարգավորումներից և բովանդակային առումով կրկնորդում են այլ օրենքներով սահմանվող կարգավորումները։

	2․ ՀՀ ֆինանսների նախարարություն


	05․03․2025թ․

	
	Ստացվել է պաշտոնական էլեկտրոնային փոստի միջոցով

	Աառաջարկում ենք «Աղետների ռիսկի կառավարման և բնակչության պաշտպանության մասին» օրենքի նախագծի 11-րդ հոդվածում ավելացնել 2-րդ մաս՝ հետևյալ բովանդակությամբ. «Աղետների ռիսկի նվազեցման ուղղությամբ նախատեսված գործողություններից բխող միջոցառումների գծով Հայաստանի Հանրապետության պետական բյուջեով ֆինանսական միջոցները նախատեսվում են՝ ելնելով հարկաբյուջետային հնարավորություններից՝ յուրաքանչյուր տարվա բյուջետային գործընթացի շրջանակներում դրանք քննարկվելու և հաստատվելու դեպքում»։
	Ընդունվել է։

	
3․ Ազգային անվտանգության խորհուրդ
	26․02․2025թ․

	
	/40,35/6258-2025

	Համաձայն ս.թ. փետրվարի 20-ին ԱԽ գրասենյակում ՀՀ-ում արտակարգ իրավիճակներում գործելու պլաններում էլեկտրաէներգիայի մատակարարման սահմանափակումներով և խափանումներով պայմանավորված արտակարգ իրավիճակների կանխարգելման ու կառավարման  դրույթները ներառելու հնարավորության վերաբերյալ քննարկման ընթացքում ձեռք բերված պայմանավորվածության՝ առաջարկվում է․
1. «Աղետների ռիսկի կառավարման և բնակչության պաշտպանության մասին» օրենքի նախագծի 2-րդ հոդվածի 1-ին մասի 20-րդ կետում վերանայել «արտակարգ իրավիճակ» հասկացությունը, մասնավորապես՝ արտակարգ էներգետիկ իրավիճակների, մարդածին և տեխնածին գործոնների հաշվառմամբ,











1. դիտարկել Նախագծի «Կառավարության իրավասությունն աղետների ռիսկի նվազեցման ուղղությամբ» 13-րդ հոդվածում աղետների ռիսկերի կառավարման պլանների նվազագույն չափանիշները Կառավարաթյան կողմից հաստատելու կամ սահմանելու դրույթի հնարավորությունը։ 

	







Չի ընդունվել։
«Աղետների ռիսկի կառավարման և բնակչության պաշտպանության մասին» օրենքի նախագիծում «արտակարգ իրավիճակ» սահմանման շրջանակներում գործածված է «տեխնոլոգիական» բառը, որը ներառում է մարդածին և տեխնածին գործոնները։ Ինչ վերաբերում է «արտակարգ էներգետիկ իրավիճակներ» եզրույթին, ապա դա խիստ ընդհանրական առաջարկ է։ Բացի այդ, էներգետիկ իրավիճակների ներառումը դուրս է սույն նախագծի կարգավորման առարկայի շրջանակներից, քանի որ արտակարգ էներգետիկ իրավիճակ կարող է առաջանալ նաև սույն նախագծով չնախատեսված տնտեսական, մատակարարման և այլ գործոնների ազդեցությամբ։



Ընդունվել է։

